ਜਾਣਨਾ ਚਾਹੁੰਦੇ ਹੋ ਕਿ ਕਿਉਂ ਆਉਂਦਾ ਹੈ ਬੁਢਾਪਾ? ਤਾਂ ਇਸ ਖਬਰ ਨੂੰ ਪੜ੍ਹੋ

ਇਕ ਨਵਜੰਮੇ ਬੱਚੇ ਅਤੇ 100 ਸਾਲ ਦੇ ਬਜ਼ੁਰਗ ਵਿਚਾਲੇ ਦਾ ਅੰਤਰ ਅਸੀਂ ਆਸਾਨੀ ਨਾਲ ਜਾਣ ਲੈਂਦੇ ਹਨ ਪਰ ਇਹ ਦੱਸਣਾ ਕਿ ਬੁਢਾਪਾ ਕਿਉਂ ਅਤੇ ਕਿਵੇਂ ਆਉਂਦਾ ਹੈ, ਬਹੁਤ ਮੁਸ਼ਕਿਲ ਕੰਮ ਹੈ।
ਚੇਹਰੇ 'ਚ ਝੁਰੀਆਂ ਕਿਉਂ ਆਉਂਦੀਆਂ ਹਨ, ਮਾਂਸਪੇਸ਼ੀਆਂ ਕਮਜ਼ੋਰ ਕਿਉਂ ਪੈਣ ਲੱਗਦੀਆਂ ਹਨ? ਇਸ ਤਰ੍ਹਾਂ ਦੇ ਸਵਾਲਾਂ ਦੇ ਜਵਾਬ ਲੱਭਣ ਲਈ ਬਾਰਸੀਲੋਨਾ 'ਚ ਵਿਗਿਆਨਿਕਾਂ ਨੇ 103 ਸਾਲ ਦੇ ਇਕ ਵਿਅਕਤੀ ਅਤੇ ਇਕ ਨਵਜੰਮੇ ਬੱਚੇ ਦੇ ਡੀ. ਐਨ. ਏ. 'ਤੇ ਸੋਧ ਕੀਤੀ ਹੈ।  ਸੋਧਕਰਤਾਵਾਂ ਨੇ ਦੋਵਾਂ ਲੋਕਾਂ ਦੀ ਐਪੀਜੇਨੇਟਿਕਸ 'ਤੇ ਧਿਆਨ ਦਿੱਤਾ। ਐਪੀਜੇਨੇਟਿਕਸ ਜੀਨ ਦੀ ਉਸ ਸਟੱਡੀ ਦਾ ਨਾਂ ਹੈ ਜੋ ਜੀਨ ਦੇ ਕੰਮ ਨੂੰ ਸ਼ੁਰੂ ਜਾਂ ਬੰਦ ਕਰਨ 'ਤੇ ਧਿਆਨ ਦਿੰਦਾ ਹੈ।  ਜੀਨ ਇਨਸਾਨੀ ਸ਼ਰੀਰ ਦਾ ਬਲੂ ਪ੍ਰਿੰਟ ਹੁੰਦਾ ਹੈ। ਇਸ ਬਲੂ ਪ੍ਰਿੰਟ ਦੀ ਕਾਪੀ ਹਰ ਜੀਨ 'ਚ ਹੁੰਦੀ ਹੈ ਪਰ ਹਰ ਜੀਨ ਦੇ ਇਸਤੇਮਾਲ ਦੀ ਲੋੜ ਨਹੀਂ ਪੈਂਦੀ। ਬੈਲਵੀਟੇਗ ਬਾਇਓਮੈਡੀਕਲ ਦੇ ਮੈਨੇਲ ਐਸਟੇਲਰ ਅਤੇ ਉਨ੍ਹਾਂ ਦੀ ਟੀਮ ਨੇ ਦਿਖਾਇਆ ਕਿ ਜੀਨ ਦੀ ਬਲੂਪ੍ਰਿੰਟ 'ਤੇ ਕੰਟਰੋਲ ਉਮਰ ਵਧਾਉਣ ਨਾਲ ਘੱਟ ਜਾਂਦੀ ਹੈ।  ਕਿਸੇ ਜੀਨ ਨੂੰ ਸਵਿਚ ਆਫ ਯਾਨੀ ਬੰਦ ਕਰਨ ਲਈ ਮੇਥਾਇਲ ਗਰੁੱਪ ਦੇ ਰਸਾਇਣ ਨੂੰ ਡੀ. ਐਨ. ਏ 'ਚ ਖਾਸ ਜਗ੍ਹਾ ਲਗਾਇਆ ਜਾਂਦਾ ਹੈ। 
ਸ਼ੋਧਕਰਤਾਵਾਂ ਨੇ ਇਸ ਪ੍ਰਯੋਗ 'ਚ ਪਾਇਆ ਕਿ ਬੱਚੇ 'ਚ 80 ਫੀਸਦੀ ਜੀਨ 'ਚ ਅਤੇ ਬੁੱਢੇ ਵਿਅਕਤੀ ਦੇ 73 ਫੀਸਦੀ ਜੀਨ 'ਚ ਇਸਦਾ ਅਸਰ ਦੇਖਿਆ ਗਿਆ। ਯਾਨੀ ਦੋਵਾਂ ਵਿਚਾਲੇ ਅੰਤਰ 5 ਲੱਖ ਦੇ ਲਗਭਗ ਰਿਹਾ। ਡਾਕਟਰ ਐਸਟਲ ਦਾ ਕਹਿਣਾ ਹੈ ਕਿ ਇਸ ਖੋਜ ਤੋਂ ਇਹ ਪਤਾ ਚੱਲਦਾ ਹੈ ਕਿ ਘੱਟ ਉਮਰ 'ਚ ਜੀਨ 'ਤੇ ਜ਼ਿਆਦਾ ਕੰਟਰੋਲ ਹੁੰਦਾ ਹੈ ਪਰ ਜਿਵੇਂ-ਜਿਵੇਂ ਉਮਰ ਵਧਦੀ ਜਾਂਦੀ ਹੈ ਇਹ ਘੱਟਦਾ ਜਾਂਦਾ ਹੈ ਅਤੇ ਜ਼ਿਆਦਾ ਜੀਨ ਸਵਿਚ ਆਨ ਹੋਣ ਲੱਗਦੇ ਹਨ। ਉਨ੍ਹਾਂ ਨੇ ਕਿਹਾ ਕਿ ਐਪੀਜੇਨੇਟਿਕਸ ਉਮਰ ਦੇ ਵਧਣ 'ਚ ਵੱਡਾ ਰੋਲ ਅਦਾ ਕਰਦਾ ਹੈ। ਪਰ ਕੀ ਕਿਸੇ ਵਿਅਕਤੀ ਦੇ ਐਪੀਜੀਨੋਮ ਨੂੰ ਬਦਲਿਆ ਜਾ ਸਕਦਾ ਹੈ, ਜਿਸ ਨਾਲ ਜ਼ਿਆਦਾ ਲੰਮਾ ਅਤੇ ਸਿਹਤਮੰਦ ਜੀਵਨ ਜੀਆ ਜਾ ਸਕੇ? ਇਸ ਸਵਾਲ ਦੇ ਜਵਾਬ 'ਚ ਡਾਕਟਰ ਐਸਟੇਲ ਕਹਿੰਦੇ ਹਨ ਕਿ ਇਹ ਅਜਿਹੀ ਚੀਜ਼ ਹੈ ਜਿਸ ਨੂੰ ਅਸੀਂ ਬਾਹਰ ਤੋਂ ਪ੍ਰਭਾਵਿਤ ਕਰ ਸਕਦੇ ਹਾਂ ਪਰ ਅਸੀਂ ਐਪੀਜੀਨੋਮ ਨੂੰ ਪੈਦਾ ਕਰ ਲਈਏ ਤਾਂ ਅਸੀਂ ਬੁਢਾਪੇ ਦੀ ਚਾਲ ਨੂੰ ਹੌਲੀ ਕਰ ਸਕਦੇ ਹਾਂ।

